
GOUVÈNÈ HOCHUL ANONSE APEPRÈ 70 MILYON DOLA NAN ASISTANS SÈVIS 
DLO POU NOUYÒKÈ KI GEN REVNI FÈB YO  

   
Plis pase 69 milyon dola disponib nan 1ye desanm pou ede fwaye ki gen difikilte 

pou peye bòdwo dlo potab ak dlo ize yo dwe  
   

Finansman federal la pral ede moun ak fanmi k ap fè fas ak dekoneksyon lè 
moratwa sou koupi sèvis piblik yo ekspire  

   
Gouvènè Kathy Hochul te anonse jodi a ke 69.8 milyon dola nan finansman federal la 
pral disponib apati 1ye desanm pou ede Nouyòkè ki gen revni fèb yo peye bòdwo yo 
dwe pou dlo potab ak dlo ize. Administre pa Biwo pou Asistans Tanporè ak Andikap 
(Office of Temporary and Disabillity Assistance, OTDA) eta a, Pwogram Asistans Dlo 
pou Fwaye ki gen Revni Fèb (Low-Income Household Water Assistance Program, 
LIHWAP) la bay moun ak fanmi ki kalifye yo jiska 2,500 dola pou dlo potab ki anreta ak 
2,500 dola pou ede yo evite entèripsyon nan sèvis lè moratwa sou koupi sèvis yo 
ekspire nan mwa k ap vini an.  
   
"Amezi Nouyòkè yo ap reprann yo apre efè devastatè pandemi an, fwaye ki gen difikilte 
yo pa ta dwe janm nan ap mande si y ap kapab peye sèvis piblik esansyèl yo tankou 
sèvis dlo ak egou", Gouvènè Hochul te deklare. "Pandan dewoulman pandemi an, 
aksesibilite nan sèvis piblik yo te twò souvan tounen yon obstak limitan pou estabilite 
finansye yon fwaye. Asistans sa a pral ede asire Nouyòkè yo pa gen pou yo enkyete 
konsènan pèt nesesite debaz yo pandan y ap batay pou yo siviv".  
   
Pwogram Asistans Dlo pou Fwaye ki gen Revni Fèb la sible fwaye ki gen revni fèb yo - 
espesyalman sila yo k ap peye yon gwo pati nan revni yo pou sèvis dlo potab ak dlo ize. 
Pwogram lan ta dwe desèvi apeprè 105,000 fwaye nan tout eta a. Finansman an sible 
fwaye sa yo ki gen bòdwo sèvis ki omwen gen 20 jou reta ki pase sou yo epi yo pral 
peye dirèkteman bay konpayi an.  
   
Tankou Pwogram Asistans Enèji nan Kay (Home Energy Assistance Program, HEAP) 
la, kalifikasyon an baze sou revni, gwosè fwaye a ak montan ki pase lè ki dwe yo. Pa 
egzanp, yon fanmi ki gen kat moun ap bezwen gen yon revni mansyèl brit ki se 5,249 
dola oswa pi piti pou li kalifye.   
   



Komisè Egzekitif Adjwen OTDA, Barbara Guinn, te deklare, "Depans sèvis dlo ak 
egou se yon lòt depans ki kapab mete yon fado sou fwaye ki deja gen difikilte yo. 
Finansman alè sa a pral ede fanmi ak moun ki gen revni fèb yo tounen peye dèt sa a 
pandan nou tout ap chèche ale odela enpak finansye negatif yo anpil moun viv akòz kriz 
sante piblik la".  
  
Reprezantan Yvette Clarke te deklare, "Avèk moratwa sou fen koupi dlo yo, mwen 
sensèman aplodi finansman endispansab sa a pou Nouyòkè ki gen revni fèb k ap fè fas 
ak difikilte bòdwo dlo potab ak dlo ize yo dwe yo. Aksè inivèsèl ak dlo potab ak dlo ize 
pa kapab sèlman se yon aspirasyon, li dwe se minimòm kominote nou yo merite ak 
estanda nou dwe founi. Epi sipò sa a pral fè yon diferans dirab pou tout Nouyòkè k ap 
travay pou simonte difikilte finansye yo, sa gen ladan enpak COVID-19 la. Mwen 
vreman fyè pou m wè eta nou an toupre pwoteje yon fason pèmanan dwa ak dlo 
popilasyon an nan nasyon sa a. N ap prezève yon fason imen aksè ak dlo a pou 
anviwon 105,000 fwaye nan eta nou an atravè finansman sa a epi mwen remèsye 
Gouvènè Hochul pou lidèchip li ak defans li sou pwoblèm enpòtan sa a. Mwen pa ka 
tann pou kontinye batay sa a pou aksè inivèsèl ak dlo".  
  

Reprezantan Paul Tonko te deklare, "Aksesibilite nan dlo se yon defi pou anpil fanmi 
New York, ke kriz sante piblik COVID-19 la te sèlman agrave. Kongrè a te bay 
finansman pou ede nan sèvis dlo nan dènye pake soulajman pou COVID la, epi m ap 
kontinye ensiste pou jwenn finansman federal ki asire chak Ameriken gen aksè ak dlo 
pwòp ak sekiritè. Mwen aplodi efò Gouvènè Hochul pou bay soulajman endispansab sa 
a pou sila yo ki gen difikilte pou pèmèt yo sèvis dlo ki pi esansyèl sa yo".  

  

Reprezantan Kathleen Rice te deklare, "Finansman federal sa a pral bay soulajman 
esansyèl pou fwaye ki gen difikilte yo, sa ki pral ede yo evite entèripsyon nan sèvis dlo 
potab ak dlo ize. Mwen felisite Gouvènè a dèske li mete fon sa yo disponib piske anpil 
fanmi nan Eta New York toujou ap rekipere anba efè ekonomik pandemi an".  

  

Senatè eta a, Roxanne J. Persaud te deklare, "Pandemi aktyèl la te mete deyò 
difikilte anpil Nouyòkè. Finansman esansyèl sa a pral bay asistans alè pou fwaye sa yo 
ki gen reta nan bòdwo sèvis piblik yo, pou yo kapab kòmanse chemen rekiperasyon yo. 
Mwen aplodi lidèchip Gouvènè Hochul amezi n ap kontinye navige atravè enpak 
ekonomik kriz sante global sa a".  
  

Manm Asanble Linda B. Rosenthal te deklare, "Fanmi yo nan eta a toujou gen 
difikilte pou peye lwaye, kouvri sèvis piblik ak mete manje sou tab yo, sa ki rann li pi 
esansyèl pou New York mete asistans disponib pou sila yo ki nan bezwen. Pandan 
fanmi yo te gen yon moratwa sou koupi sèvis ki te pwoteje yo tanporèman, li nesesè 
pou gen plis asistans solid pou ede fanmi yo peye bòdwo yo dwe ak anpeche koupi 
sèvis piblik yo osito moratwa a ekspire. Finansman nesesè sa a nan men gouvènman 
federal la pral yon sekou pou Nouyòkè yo ki dèyè nan bòdwo sèvis dlo potab ak dlo ize 
epi ede yo tounen sou wout yo".  
   



Y ap aksepte aplikasyon yo sou entènèt oswa pa lapòs jiska 1ye desanm. Pou plis 
enfòmasyon, sa enkli fason pou aplike, ale sou otda.ny.gov/lihwap. Sila yo ki enskri nan 
Pwogram Asistans Enèji nan Kay la, Pwogram Asistans Nitrisyon Siplemantè 
(Supplemental Nutrition Assistance Program, SNAP) a, ki resevwa asistans tanporè 
oswa k ap viv poukont yo epi k ap resevwa Revni Sekirite Siplemantè (Supplemental 
Security Income, SSI) elijib kategorikman men y ap toujou bezwen aplike pou asistans.   
   
Ankèt OTDA te fè yo endike kantite fwaye ki gen bòdwo dlo ki anreta kapab rive nan 
jiska 15 pousan nan kèk rejyon nan eta a, kote aryere mwayèn lan se anviwon 250 
dola. Nan tout peyi a, bòdwo mwayèn konbine pou dlo potab ak egou se 1,200 dola 
chak ane, dapre estatistik Depatman Travay Etazini.  
   
Dlo potab ak dlo ize se koneksyon sèvis piblik ki pwoteje anba moratwa koupi sèvis 
piblik la, ki pwolonje jiska fen desanm. Sèvis piblik ki règlemante yo dakò sispann tout 
dekoneksyon sèvis ki annatant rive jiska jou fèt nouvo ane a.  

